
HORTAS URBANAS COMUNITARIAS EN OLEIROS, POR QUE NON?  

O cultivo da terra para a produción de alimentos ou outros usos (ornamentais, mediciñais…) é unha actividade propia da nosa 

cultura ao longo da historia. Porén, a organización urbana dificulta ou elimina esa práctica, fundamentalmente pola falta de espazos 

onde facelo: a tenencia da terra é máis limitada e cara. 

Fronte a isto, hai anos que moitos sectores da sociedade levan a cabo iniciativas que favorecen a recuperación de terras para o 

seu cultivo nos núcleos urbanos. No noso país, case todas as cidades contan con experiencias nese sentido: A Coruña, Vigo, 

Santiago, Lugo, Ourense… son exemplos prácticos de diferentes maneiras de por en práctica a horticultura urbana. O seu volume 

mesmo derivou na constitución da Asociación Galega de Horticultura Urbana. 

O proxecto de  hortas urbanas e comunitarias para Oleiros basicamente, consiste en aproveitar terras baleiras na contorna dos 

principais núcleos urbanos do noso Concello (Santa Cruz, Santa Cristina, Perillo, Oleiros, Mera…) e habilitalos en pequenas 
parcelas para o seu cultivo por parte dos veciños e veciñas interesados, baixo control e asesoramento técnico municipal. 

As súas vantaxes son evidentes: constitúe unha alternativa de ocio, ao tempo que se trata dunha actividade produtiva; permite a 

aprendizaxe práctica, e o intercambio de saberes e experiencias; facilita o contacto entre persoas de idades moi diversas e a 

relación veciñal; permite experimentar a auto-organización e xestión comunitaria; valora a terra e os seus produtos, como parte 

dunha alimentación saudable. 

O noso Concello conta con terras baleiras, ben de propiedade municipal ou de propietarios particulares cos que establecer convenios,  

e con veciños e veciñas dispostas a darlles uso. Por que non facelo? 

Os abaixo asinantes, veciñas e veciños de Oleiros, manifestamos o noso apoio a esta iniciativa de hortas 
comunitarias, así como o interese en participar activamente como usuarios/as das mesmas polo que solicitamos 
do Concello de Oleiros a creación das HORTAS COMUNITARIAS DE XESTIÓN MUNICIPAL DE OLEIROS. 

